Fundur stjórnar KFÍ

haldinn á annarri hæð í húsnæði Pólsins 27.03.2013, kl 17.10.
Mættir:  Sævar Óskarsson, Birna Lárusdóttir, Guðni Guðnason, Guðfinna Hreiðarsdóttir og Ingólfur Þorleifsson. Guðjón Þorsteinsson sat einnig fundinn.
Birna ritaði fundargerð.
Gestir fundarins undir fyrsta lið: Jón Páll Hreinsson og Pétur G. Markan frá HSV.

1.  Formaður og framkvæmdastjóri HSV funda með stjórn KFÍ.

Jón Páll Hreinsson, formaður HSV og Pétur G. Markan, nýráðinn framkvæmdastjóri HSV komu til fundar við stjórn KFÍ og fóru yfir ýmis mál. Pétur kynnti sig og áherslur sínar í hinu nýja starfi. Almennar umræður urðu um mál:

· Íþróttahúsið á Torfnesi. 
Er fjölnota hús í dag en þyrfti að skilgreina sem íþróttahús þannig að húsið verði helst ekki tekið undir viðburði sem ekki tengjast íþróttaviðburðum. KFÍ telur að ýmsir viðburðir geti skaðað innviði hússins, t.d. mikil þyngsl á sérbyggt gólf í húsinu. Þörf er á stóru húsnæði sem hinir ýmsu viðburðir gætu rúmast í, t.d. Aldrei fór ég suður og hóf Mýrarboltans. Hugmyndir hafa verið uppi um að byggja yfir gervigrasvöllinn á Torfnesi. Samhljómur er með stjórn KFÍ og fulltrúum HSV í þessum efnum og verður málinu fylgt betur eftir á komandi mánuðum. Pétur mun ræða málið við önnur félög innan HSV.
· Almennt um HSV.

Framkvæmdastjóri HSV er einungis í 50% stöðu á móti 100% stöðu forstöðumanns íþróttaskóla HSV. Jón Páll gerði grein fyrir markmiði formanns  um að auka stöðugildið upp í 100%. Í skoðun er að taka yfir ný verkefni því tengdu. Einnig er stefnt að auknu samstarfi  íþróttaskólans við minni íþróttafélögin í grennd við Ísafjörð, s.s. á Þingeyri, Flateyri, Suðureyri og í Súðavík með það að markmiðið að efla íþróttastarfsemi á þessum stöðum. 

· Íþróttaskóli HSV.

Pétur lagði til að sérstaklega yrði fundað um það mál í betra tómi ásamt fulltrúum annarra stórra félaga í HSV sem eiga þátt í íþróttaskólanum. Pétur mun boða til slíks fundar með góðum fyrirvara. KFÍ mætir með sínar áherslur á þann fund.
· Körfuboltabúðir KFÍ.

Sævar fór yfir mikilvægi körfuboltabúðanna og óskaði formlega eftir fullum afnotum af íþróttahúsinu á Torfnesi dagana 4.-11. júní.

· Sumaropnun á Torfnesi.

Sævar fór einnig fram á að KFÍ fái aðgang að húsinu til æfinga í sumar í góðu samstarfi og samkomulagi við HSV og starfsmenn hússins. Pétur fór fram á formlegt erindi þessa efnis sem hann mun bera upp á sameiginlegum fundi með fulltrúum Ísafjarðarbæjar.
· Flugsamgöngur hjá íþróttafélögum og almennur ferðakostnaður.

Guðjón hreyfði við mikilvægu máli sem eru flugsamgöngur  og ferðakostnaður íþróttafélaga. Kostnaður stendur í vegi fyrir því að félögin nýti sér flugið enda hefur hann hækkað gríðarlega á síðustu árum, ekki síst opinberar álögur. Ferðir landleiðina eru góður valkostur á sumrum en yfir vetrartímann er það ekki boðlegt að halda úti starfsemi og keppnisferðum sem byggja einvörðungu á landleiðinni þegar veður eru válynd og færð spillist nær fyrirvaralaust.
Rödd Vestfirðinga þarf að heyrast betur í þessum efnum.

2. Skírdagur KFÍ.

Páskaeggjamót KFÍ verður haldið á Torfnesi  samkvæmt venju á morgun, skírdag. Kaffihús og kökubasar verður haldið í fyrsta sinn til styrktar yngri flokka starfinu. Allt að verða klárt. Guðfinna og Birna halda utan um veitingamálin og Guðjón er með mótið sjálft.

3. AFÉS undirbúningur.
Sævar fór yfir praktísk mál. Enn á eftir manna sjoppuvaktirnar en það er að mjakast inná listann.

4. Fjármál og pappírssala.
Vinna við uppgjör á fjárhagsárinu gengur samkvæmt áætlun. 
5. Þarfagreining KFÍ.

HSV hefur farið fram á að KFÍ skili þarfagreiningu og verður unnið í henni á næstunni.

6. Íbúðamál, þrif og búslóðir.
Búið er að skila formlega tveimur íbúðum í Múlandi til bæjarins. Þær voru þrifnar og tilbúnar með húsgögnum. Íbúðin í Fjarðarstræti er þrifin og tilbúin til notkunar en KFÍ fær að nota íbúðina fram yfir körfuboltabúðir. Enn er félagið með eina íbúð til afnota í Múlalandi og óvíst hvenær hún verður losuð.

7. Þjálfaramál.
Guðjón og Sævar hafa skoðað þjálfaramál fyrir hönd stjórnar. Þeir gerðu grein fyrir vinnu sinni. Miklar umræður urðu um málið.
8. Aðalfundur 2013.
Ársreikningur 2012 brátt tilbúinn. Ákveðið að halda aðalfund 2. maí.

